Монгол Улсын Их Хурлын 2017 оны хаврын ээлжит чуулганы Төрийн байгуулалтын байнгын хорооны 4 дүгээр сарын 19-ний өдөр 

/Лхагва гараг/-ийн хуралдааны гар тэмдэглэл

Төрийн байгуулалтын байнгын хорооны дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 12 цаг 28 минутад Төрийн ордны “В” танхимд эхлэв. 

Чөлөөтэй: О.Содбилэг, Д.Хаянхярваа, Л.Оюун-Эрдэнэ, Ж.Эрдэнэбат; 


Эмнэлгийн чөлөөтэй: Д.Эрдэнэбат;


Тасалсан: О.Баасанхүү, Б.Наранхүү.

Нэг. Зөвлөлдөх уулзалт зохион байгуулах журам батлах тухай Байнгын хорооны тогтоолын төсөл

Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт Б.Төгсцэнгэл, О.Нарантуяа нар байлцав. 

Тогтоолын төслийг Улсын Их Хурлын гишүүн Н.Энхболд танилцуулав.

Танилцуулгатай холбогдуулан Улсын Их Хурлын гишүүдээс асуулт гараагүй болно.  

Улсын Их Хурлын гишүүн Д.Лүндээжанцан, Н.Цэрэнбат нар санал хэлэв. 

Н.Энхболд: -  Зөвлөлдөх уулзалт зохион байгуулах журам батлах тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:

11


Татгалзсан:

1


Бүгд:


12


91.7 хувийн саналаар Байнгын хорооны тогтоол батлагдлаа. 


Хуралдаан 9 минут 38 секунд үргэлжилж, 19 гишүүнээс 12 гишүүн ирж, 63.1 хувийн ирцтэйгээр 12 цаг 37 минутад өндөрлөв. 

Тэмдэглэлтэй танилцсан: 

Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ ХАВРЫН ЭЭЛЖИТ ЧУУЛГАНЫ  

ТӨРИЙН БАЙГУУЛАЛТЫН БАЙНГЫН ХОРООНЫ 4 ДҮГЭЭР САРЫН 19-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 12 цаг 28 минутад эхлэв.

Н.Энхболд: - За Байнгын хорооны гишүүдийнхээ энэ өдрийн амар амгаланг айлтгая. Даргын зөвлөлийн хурал дээр яригдаад зарлагдаагүй байсан. Тэгэхдээ бас яаралтай шаардлага гаргаад хурал зарлагдсан. Хүрэлцэн ирсэн идэвхтэй оролцож байгаа гишүүддээ бас талархаж илэрхийлж байна. 

Ирц бүрдсэн байна. 19 гишүүнээс 12 гишүүн ирсэн байна. Тийм учраас 2017 оны 4 сарын 19-ний өдрийн хуралдааныг нээснийг мэдэгдье. 

Өнөөдөр Байнгын хорооны хурал дээр Зөвлөлдөх уулзалт зохион байгуулах журам батлах тухай Байнгын хорооны төсөл ярина. Энэ хуулийн 11.11.9-д Зөвлөлдөх санал асуулгын хоёр дахь шатанд шийдвэр гаргах эрх бүхий этгээд санал авах ажлыг зөвлөлдөх уулзалт хэлбэрээр зохион байгуулах бөгөөд Зөвлөлдөх уулзалтыг зохион байгуулах журмыг тогтооно гэж заасны дагуу Их Хурлаас энэ оны 4 сарын 29, 30-ны өдрүүдэд Үндсэн хуульд нэмэлт, өөрчлөлт оруулах асуудлаар явуулах анхдугаар зөвлөлдөх санал асуулгын хоёр дахь шатанд санал авах зөвлөлдөх уулзалтыг зохион байгуулах ийм нарийвчилсан журам гаргах ёстой. Энэ журмын төслийг өнөөдөр боловсруулаад Та бүхэнд танилцуулж байгаа юм. 

Журмын төслийг боловсруулахдаа Зөвлөлдөх санал асуулгын тухай хуулийн 11.11.10 дахь хэсэгт заасны дагуу журам заавал тусах шаардлагатай зохицуулалтуудыг тусгасан. Мөн зөвлөлдөх уулзалтын бэлтгэл, зохион байгуулах дэг, нэгдсэн хуралдаан, хэсгийн хэлэлцүүлэг явуулах нарийвчилсан журам, хэвлэл мэдээллийн байгууллагын төлөөллийг оролцуулах ийм зохицуулалтыг тусгасан байгаа. 

Ерөнхийдөө тэр хоёр дахь шатны ажлыг яаж зохион байгуулах вэ гэсэн дэгтэй л холбоотой ийм заалтууд байгаа. Энэ асуудлыг хэлэлцэнэ. Материалыг Та бүхэнд тараасан байгаа. 

Хэлэлцэх асуудалтай холбогдуулаад өөр саналтай гишүүн байна уу? Байхгүй байна. Тэгвэл хэлэлцэх асуудлаа баталъя. 

Тогтоолын төслийг танилцуулъя би. Журам бол бас тараагдсан байж байгаа. Тогтоол. Монгол Улсын Их Хурлын Байнгын хорооны тогтоол. Зөвлөлдөх уулзалт зохион байгуулах журам батлах тухай. 

Зөвлөлдөх санал асуулгын тухай хуулийн 11 дүгээр зүйлийн 11.9 дэх хэсэг, Монгол Улсын Их Хурлын 2017 оны 24 дүгээр тогтоолын 5 дахь заалтыг үндэслэн Төрийн байгуулалтын байнгын хорооноос ТОГТООХ нь: 

1.Монгол Улсын Үндсэн хуульд нэмэлт, өөрчлөлт оруулах асуудлаар явуулах анхдугаар зөвлөлдөх санал асуулгын “Зөвлөлдөх уулзалт зохион байгуулах журам”-ыг хавсралтаар баталсугай” гэсэн ийм тогтоолын төсөл байгаа. 

Ийм ажлын хэсэг байгуулах, бодлогын баримт бичиг боловсруулах, хуулийн хэрэгжилтийг хангах, зөрчлийг арилгах асуудлаар Засгийн газар холбогдох бусад байгууллагад чиглэл өгөх шаардлагатай бол Байнгын хороо эрхлэх асуудлынхаа хүрээнд тогтоол гаргаж болно. Мөн эрх хэмжээнийхээ асуудлыг хуралдаанаараа хэлэлцээд хуульд өөрөөр заагаагүй бол хуралдаанд оролцсон гишүүдийн олонхийн саналаар асуудлаа шийдэж тогтоолоо батлах ёстой. 

Бид бол хуульд заасан заавал хийх ёстой ажлаа хийж байгаа учраас энэ дээр тогтоолоо гаргаад батлаад явчих тийм асуудал байгаа юм. 

Төсөлтэй холбогдуулаад асуух гишүүн байна уу? Журмын төсөл, тогтоолын төсөлтэй холбогдуулаад. За асуулт байна уу? Асуулга алга. Санал байвал сонсъё. Д.Лүндээжанцан гишүүний микрофоныг өгчихөөрэй. 

Д.Лүндээжанцан: - Сая ажлын хэсэг дээр яригдсан нэг асуудал байна. Энэ бол нөгөө 5, 6 сэдвээр гурав гурваар нь 2 өдөрт багтааж 29, 30-нд хэлэлцэнэ. Хүмүүсийн тоо, жижиг бүлгүүдийн тоо ихээхэн нэмэгдэж байгаа учраас. 750 хүн гэсэн. Гэтэл зарим нь одоо ирэх ирэхгүй, хүндэтгэх шалтгаан гардаг. Тэгээд байдал бол хүмүүсийн улс төрийн идэвх өндөр. Тооцоолж байснаас бас харьцангуй их ирцтэй болох гэж байгаа учраас цаг хугацааны хүчин зүйл бол бас их давчуу байна. 

Үүнтэй холбогдуулаад тэр 4-т байгаа зөвлөлдөх уулзалтаар хэлэлцэх сэдэв бүрийг дараахь дэгээр хэлэлцэнэ гэдэг дотор “Жич” гэдэг дээр цаг хэмнэх шаардлага гарвал “сүүлчийн” гэдгийг нь хасаад “зарим”. Тэгээд хаалт дотор жишээлбэл 3 ба 5 дахь сэдвийг хамт хэлэлцэж болно гэж. Тэгээд төрийн албатай холбоотой, төрийн хяналт шалгалт, хариуцлагатай холбоотой хэсгийг хамтруулаад хэлэлцье гэсэн ийм санал бол Зөвлөлдөх зөвлөл дээр ч гараад, ажлын хэсэг дээр ч гарсан учраас энийг ингээд найруулаад оруулчихъя гэж. 

Цаг хугацаа, багтааж, юу гэдэг юм тэр хэмнэх гэдгийг нь бол тийм ээ, цаг хэмнэх гэдэг үг таарахгүй бол нэг үгийг аятайхан үгээр сольчихъё. Мэдэв үү. Шаардлагатай бол. Тийм. Шаардлагатай бол зарим. Тэгээд хаалт дотор жишээлбэл 3 ба 5 дахь сэдвийг. Дараагийн хоёр сэдвийг хамтруулахаар хоёр өөр юм болчихоод. Зарим сэдвийг. Тийм. Зарим сэдвийг. За тэгье. Зарим сэдвийг хамт хэлэлцэж болно гэдэг ийм зүйл орвол арай уян хатан болох юм гэж. За ингээд оруулчихъя. 

Н.Энхболд: - Өөр саналтай гишүүн байна уу? Алга байна. Тэгвэл энэ саяын Д.Лүндээжанцан даргын гаргасан саналыг аваад энэ заавал “жич” гэдэг үгээр байх ёстой юм болов уу, яах юм бол. Саналыг авна гэчихээд. Энэ нь өөр нэг заалт оруулаад хийсэн ч болохгүй юм алга. Та нар сайн харна биз. Тийм ээ. Тэгээд шаардлагатай бол зарим сэдвийг хамт хэлэлцэж болно. Тэр аль сэдвээ хамт хэлэлцэх юм. Тэр тухайн юу нь өөрсдөө шийдээд явчихна ч гэдэг юм уу тийм утгатай заалт оруулчихъя. Зарчмын хувьд. Ингээд санал хураах байх аа? Тийм ээ. За Н.Цэрэнбат гишүүн. 

Н.Цэрэнбат: - Журмын 3, 4 дээр байгаа юм л даа. Хэвлэл мэдээллийн байгууллагууд төлөөллөө оруулах хүсэлтээ Зөвлөлдөх уулзалт зохион байгуулахаас ажлын 5-аас доошгүй бичгээр ирүүлнэ гээд. Хэвлэл мэдээлэл дараа нь 4 дээр нь ажиглагч, хэвлэл мэдээллийн байгууллагын төлөөллийг Зөвлөлдөх зөвлөл шийдвэр гаргах эрх бүхий этгээдээс санал болгоно гээд. 

Энэ дээр нөгөө хэвлэл мэдээллээр өгөх мэдээлэл дээр нь бид нар сая ярьсан шүү дээ. Уг нь хаалт. Шууд дамжуулах дээр бас энэ нөгөөх зорилго маань өөр учраас үгүй гэчихээд. Мэдээлэл өгөх цагийг нь албан ёсоор одоо зөвлөлийн гаргасан мэдээлэл дээр үндэслэж явуулна гэхгүй бол дотор орсон нөгөө төлөөллийн, хэвлэл мэдээллийн төлөөлөл нь гадагшаа цацаад бас өөр уур амьсгалыг өөрчлөх вий дээ. Энэ дээр бас харж үзвэл ямар вэ л гэсэн саналтай байна. 

Н.Энхболд: - Ер нь сая та нар ярихдаа юу гэсэн юм? Тэр нээлттэй маягаар хэвлэлийнхэн байлцаад нэвтрүүлж явуулна гэж ярьсан юм уу, үгүй юу? 

Ер нь бол нээлтэд нь оруулаад нэг мэдээ аваад, төгсгөлд нь юм уу нэг мэдээ аваад. Хэлэлцүүлэг дундуур хэвлэлийнхэн байж бол хэрэггүй гэж бодож байна. Бас одоо камер хараад л. Тийм ээ. Тэгээд л нөгөө бодож байснаасаа ингээд сэтгэл нь өөрчлөгдөөд, орон нутгийнхандаа харагдах гээд л ингээд явчихна. Тийм учраас хэлэлцэх хэлэлцүүлэг бол үнэхээр хаалттай маягаар яг тэр хүрээндээ л гаднын нөлөөгүйгээр явах ёстой л гэж бодож байна. Тийм. Тэгье. Зарчмаа хэдүүлээ ойлголцчихлоо. Тийм ээ.

Ямар ч байсан тэнд камер байгаад шууд нэвтрүүлээд тэгээд байх хэрэг байхгүй. Тийм. Тэр дээр энэ дотроо оруулах, өөрчлөх юм байвал тэрийг бас үзчихээрэй. Би эцэслээд үзэхдээ яачихъя. 

За тэгвэл саяын хоёр зарчмын саналуудыг харгалзаж үзээд Д.Лүндээжанцан даргын саналыг оруулаад, Н.Цэрэнбат гишүүний оруулж байгаа зарчмыг бас эндээ тусгаад, ойлголцоод ингээд тогтоолоо батлах уу? За тогтоол баталъя гэдэг саналаар санал хураалт явуулъя. Санал хураалт. 

12 гишүүн санал хураалтад орж, 11 дэмжиж, 91.7 хувиар тогтоол батлагдлаа. 

Тогтоолоор журмаа. Аан. Журмаа тогтоолоороо баталсан шүү дээ. Хавсралтаараа баталсан юм чинь. Тийм. За асуудлыг хэлэлцэж дууслаа. Өнөөдрийн хурал дууслаа. Баярлалаа гишүүддээ. Манай Байнгын хороо их урамтай шүү бас л. Дандаа хариуцлагатай хүмүүс байдаг байхгүй юу. Тийм. 

Хуралдаан 9 минут 38 секунд үргэлжилж, 12 цаг 37 минутад өндөрлөв.

Дууны бичлэгээс буулгасан:

